
Brillantez
Por Ramon Nicolas (Fugas, 2020)

Se a unha proposta literaria o que se lle pide é que capte a atencién de maneira que prender
de novo nas sdas paxinas constitiia unha necesidade e que emocione, O paraiso dos inocentes,
novela de Antén Riveiro Coello que foi premio ex-aequo na ultima edicién do Torrente
Ballester, cumpre con abastanza estas condicions.

O conflito sirio non é un aséptico pano de fondo das diversas historias que se van
entrecruzando con fluidez. Percorremos con transparencia a fragmentada cidade de Alepo e
un barrio de Bruxelas, mais tamén outros territorios da ignominia e barbarie: espazos que
conflien na trama mercé uns personaxes sélidos e memorables. Pintanse aqui os rostros a
esta ferida aberta camifiando pola dor que arrastran Karim, Amira e tantos outros; sentimos
a soidade e o abandono ao que son sometidos coa quebra das propias raices e coa presenza
da morte sempre a roldar, vibrando sempre o son desa aldrabada que alude 4 indiferenza que
suscita a guerra. Con todo, nunca se esquece manter aceso o facho da esperanza como
tampouco asomarse aos ecos dalgunhas traxedias como son o tempo perdido na relacion
entre un pai e un fillo. Todo por xunto agroma como algo tanxible e ao tempo vivido.

A plasticidade e & transparencia que encerra a novela contribue un rexistro literario de altura
e teflo para min que antoloxicas resultan, por exemplo, as paxinas en que se retrata a


https://www.lavozdegalicia.es/noticia/fugas/2020/11/20/brillantez/0003_202011SF20P6992.htm

explosion dun artefacto nun aeroporto ou as do reencontro de dous personaxes, pola sua
intensidade e, ao tempo, pola contencion expresiva que as fai precisas e exactas.

Circulan neste libro, e a ferrados, as dimensions da propia condicion humana, tantas veces
contraditoria. Esculcar nela, facelo inspirdndose nunha guerra que, como sinala unha
protagonista, destrie “todos os lugares da memoria” e realizalo coa precision de ourive para
desefiar o paraiso dos inocentes non é tarefa doada e menos ainda sair do reto con tanta
brillantez.

Na procura do corazén en circunstancias extremas

Por X. M. Eyré (Blog Ferradura, 2020)

Existe o paraiso para os inocentes? Cal é? Onde esta?

Pois si, a resposta é afirmativa. Mais non lles vou dicir eu cal é nin onde esta. Para iso teran
que ler esta nova novela, Premio Torrente Ballester 2019, de Anton Riveiro Coello, un dos
autores mais fidbeis na relacion calidade estética-calidade da trama da nosa literatura, e
tamén, por iso, un dos que conta cun publico lector mais grande e fiel. Asi que, coma sempre,
non se sentiran defraudad@s, todo o contrario. E disfrutaran lendo a novela, por moito que
o tema é dunha dureza que encolle os corazons e nos retorce as entendedeiras até limites que
dependeran da sensibilidade e capacidade de reaccion humana/humanitaria de quen lea, mais
que en todo caso nunca sera pequena.



https://ferradura.blog/2020/10/15/critica-de-o-paraiso-dos-inocentes-de-anton-riveiro-coello-en-galaxia
https://www.dacoruna.gal/cultura/premios/torrente

R1a no barrio de Molenbeek

Porque a trama da novela é dura, coma unha pedrada nos miolos e na freba sensibel. Sitianos
en tres escenarios: dous barrios de Alepo (cidade Siria que moito ten saido nos noticieiros)
pertencentes a ddas faccidons enfrontadas, unha onde viven rebeldes ao réxime instaurado, e
outra onde viven o partidarios do réxime, despois ainda hai unha terceira localizacién que
ten Bruxelas como centro (e o tristemente cofiecido barrio de Molenbeek en particular) onde
trera lugar o atentado de Zaventern, mais que se vai espallando até chegar 4 propia Galiza.
Por circunstancias que non lles vou desvelar, Amira e Isam, que viven neses dous barrios,
veranse na obriga de fuxir de Siria cara a Europa. Unha Europa onde Alicia acha indicios que
fan temer pola vida do seu mozo. Ben, sirvan estas indicacions como presentaciéon dunha
trama que nos fara viaxar dende a crua realidade dunha guerra que se amosa nos cascallos a
que esta reducida Alepo, e no corazén esnaquizado dos que sobreviven a esta barbarie e que,
dunha maneira ou doutra (cadaquén 4 siia maneira) procuran razons para crer na vida, para
crer que na vida ainda poden atopar un chisco de acougo, unha minima felicidade para quen
viu como lle morrian vecifios, amigos, pais, nais, fillos, irmans...

Mesquita ome'ya de Alepo, antes despois do conflito.

Compre aqui deterse un chisco. Despois do dito a ninguén sorprendera se dicimos que Anton
Riveiro Coello nesta novela realiza unha procura do sentimento de humanidade ou
humanitario en circunstancias extremas, como a guerra. Ben, poden variar eses escenarios,


https://molenbeekbrussels.blogspot.com/2011/02/second-impression-of-molenbeek.html
https://www.theatlantic.com/photo/2016/12/aleppo-before-the-war/511424/

porque son diferentes en cada novela; e poden variar as personaxes, que tamén son diferentes
e con diferente configuracién, e tamén poden variar as tramas dun discurso a outro e, de
feito, fano, evidentemente. Porén o que resulta claro é que en cada novela de Anton Riveiro
Coello existe, como denominador comuin, unha procura do humanismo a través desas
diferentes personaxes, tramas, escenarios ou discursos. E, nesta nova novela, esa procura
resulta absolutamente diafana, tanto nas personaxes da zona rebelde coma nas da zona
partidaria do réxime e mesmo nunha Europa que ve con mais indiferencia que repugnancia
as imaxes da destruida Alepo no televisor. Unha Europa que s6 se estremecera cos atentados,
primeiro en Francia e despois en Bruxelas (Zaventern), e nin asi, na nosa opinion, pasa dunha
emocionada repulsa que para nada interfire no dia a dia da xente.

Imaxe do aeroporto de Zaventern tra-lo atentado de 2016

Con este panorama tematico, se lles digo que van disfrutar, e moito da lectura, poderan
pensar que é contraditorio. Como se vai disfrutar da barbarie? Pois si, nomeadamente na
primeira metade da novela, e para @s que nos fixamos nos pormenores técnicos da escrita
direilles que Antén Riveiro Coello da un master no que é unha das cousas mais dificiles da
narrativa; o uso do adxectivo. Grandes nomes da literatura universal tefien advertido contra
o uso do adxectivo, para non os cansar cunha longa listaxe direilles simplemente que Borges
¢ un deles. Pois ben, o uso que Anton Riveiro Coello fai do adxectivo abraia pola stia
pertinencia e por unha meticulosa escolla (raiana as veces no uso poético) de cada caso en
particular. Revela isto, quiz4, unha maneira, unha estratexia do préprio autor a hora de se
enfrontar 4 narracidon dun escenario, fisico e humano, onde a destrucién esburacou a vida e
os corazdns das persoas tanto como os misiles, bombas ou disparos escascallaron a cidade.
Ponerse a escribir sobre esta realidade non é precisamente pracenteiro. Porque quen escribe
non ¢ nunca alleo ao que escribe. Escribir unha novela supén unha convivencia intima coas
personaxes e trama que se esta escribindo. Por iso, en quen primeiro percute o mundo que
se describe, o que as personaxes lles acontece, é xustamente en quen escribe, no escritor,
neste caso. Porén, esta loita contra o desgarro interior que provoca o que se esta escribindo,
obsequia a quen le cun discurso técnicamente moi logrado onde o uso do adxectivo nos
prepara para tensionar o noso mundo afectivo, tensionar o noso mundo afectivo porque, se
a situacion de partida é dura, moi dura, tan dura como s6 pode ser unha guerra, esta ainda
se fard mais esgazadora segundo vaiamos vivindo coas personaxes os avatares que lles


https://www.bbc.com/news/world-europe-35869254

Bibliotecas Publicas Municipais do Concello de Oleiros
Tertulias literarias

depara a fuxida de Siria cara a Europa. Ai é mesmo onde o
humanismo, o sentimento humanitario das personaxes se pon

Anton Riveiro Coello

mais a proba, sendo qulZa O unicCo recurso para agarrarse a vida. 0 PARAISO
DOS INOCENTES

(Un alto. Lembro a cantidade de tempo, anos, que me levou a
lectura de A morte de Virxilio de Herman Broch. Esta
terribelmente ben escrito, mais a stia lectura pufiame tan triste que
non me quedaba outra que adiar a lectura. Riveiro Coello
ocupouse de que iso aqui non aconteza, e forma, a estética
narrativa, con ese uso do artigo tan esmerado, tefien a culpa. Iso
provoca que se goce cunha lectura con trama tan dura como é esta)

Volvemos. O fondo realismo desta novela non s6 denuncia a
barbarie da guerra. Unha barbarie sobre a que non se proxectaun [ - c :
narrador neutral. Non, non se pode ser nunca neutral ante a barbarie, sempre hai quen éo
primeiro culpabel, o principal culpabel. E claro que se toma partido. Mais non é esa a
finalidade da denuncia, senén, como xa dixemos, procurar as frebas mais humanas que
sobreviven en xentes que tefien a sua vida rota pola guerra. Compre engadir tamén que neste
fondo realismo denunciador non quedan atras as mafias que se lucran da necesidade de fuxir
duns seres atrapados na barbarie da guerra. Si, mesmo nesas circunstancias onde a
solidariedade cos infortunados deberia primar sobre calquera outra cousas, inclusive nesas
atroces circunstancias hai quen aproveita para encher o peto. Enriquecerse coa desgraza
allea! Si, a tal extremo de deshumanidade se pode chegar, e de feito, se chega...

Paralelamente a estas denuncias dos horrores da guerra e das mafias que se lucran coa
desgraza allea, vaise desenvolvendo outra subtrama que ten mais que ver coa novela de
misterio (chamémoslle asi) e que nos achegara esa solidariedade tan necesaria que
proporciona un remate que sorprende
| a quen le, sorprende, obriga a pensar
e desvela onde esta e cal é o paraiso
dos inocentes. E, para completar, esa
procura do humanismo, sinalaremos
que esta non se esgota coas
: personaxes que foxen da guerra,
R MAIOR senén que se complementa nas
'@ navegar todos | personaxes “europeas.”

Mais sobre Anton Riveiro Coello e O paraiso dos inocentes:

Ampla entrevista con Anton Riveiro Coello en Praza.gal

Entrevista (audio) con Antén Riveiro Coello no Diario Cultural de Radio

Galega

Entrevista (video) con Antéon Riveiro Coello na canle G24.gal

*O copyright das imaxes utilizadas pertence aos/as seus/suas respectivos/as autores/as

https://praza.gal/cultura/baixo-as-bombas-amais-da-violencia-agroma-a-humanidade-de-moita-xente-comprometida
http://www.crtvg.es/rg/destacados/diario-cultural-diario-cultural-do-dia-14-09-2020-4567700?t=3
http://www.crtvg.es/rg/destacados/diario-cultural-diario-cultural-do-dia-14-09-2020-4567700?t=3
https://www.crtvg.es/informativos/anton-riveiro-coello-o-paraiso-dos-inocentes-e-o-que-sonan-os-refuxiados-falamos-da-sua-ultima-novela-ambientada-en-siria-4571292
http://oleiros.org/bibliotecas

